
Татар халык иҗаты һәм гореф-гадәтләренә таянып, 

уен форматында  эшләнгән 

татар теле дәресе сценарие 

Татар халык уеннары 

Максат: укучыларның һәм ата-аналарның игътибарын халык мирасына юнәлтү, 

татар халык иҗаты һәм гореф-гадәтләренә ихтирам хисләре тәрбияләү. 

Нигездә: халык уеннары, сынаулар 

Башлам өлеше: “Барда ягы” (сүзләре Идият Әширов, көе Луиза Батыр-Болгари) 

җыры  

Урыны: кабинет, мәктәп коридоры. 

Алган белемне куллану: тәнәфестә башлангыч сыйныф укучыларына халык 

уеннары үткәрү. Җиңүчеләргә бүләккә түбәтәйле, тастымаллы сувенир-магнитлар 

тапшыру. 

 

1.Кереш өлеше. 

“Барда ягы” җыры яңгырый.  

-Бу җырны ишеткәнегез бармы? Нәрсә турында ул? 

-Әйе, безнең кече Ватаныбыз - Барда турында. Сүзләрен якташыбыз, 

үзешчән шагыйрь Идият Әширов, көен якташыбыз композитор Луиза 

Батыр-Болгари язган. Бу җырда, телебез, халкыбыз, тарихыбыз, гореф-

гадәт, йолаларыбыз чагыла. Безнең өчен алар иң кадерле мирас.  

-Балалар, мин сезгә буш кул килмәдем. Бу нәрсә? Сез бу әйбер белән 

танышмы? (Сандык) 

-Ул нәрсәгә кирәк? (Аның эчендә гаиләнең иң кадерле әйберләрен 

саклаганнар) 

II. Төп өлеш. 

-Сезгә сандыктагы әйберләрне белү өчен, башта конверт эчендәге серле 

хатны укырга, сүзләрне табарга кирәк. (Укучыларның өстәлендә 

конвертлар ята.) Эчендә сүзләр һәм аларны укыр өчен ачкычлар. 

(Укучылар ребусны чишә) 

-Нинди сүз килеп чыкты? ТҮБӘТӘЙ 

-Икенчесе? ТАСТЫМАЛ 

-Әйе. Менә карагыз, монысы түбәтәй, ә монысы тастымал.  

Сандыктан әйберләрне алып күрсәтәм. 

-Бу сүзләрне ишетүгә нәрсәне күз алдына китерәсез? Сүз-

Ассоциацияләрне әйтегез. (бәйрәм, туй, җыр, бию, мәчет, концерт) 

-Барда түбәтәен кайда күргәнегез бар? (Каенавылда түбәтәй музее, 

мәчет янында арт-объект, гимназия музеенда)  

Бераз мәгълүмат бирү, сөйләү, искә төшерү. Барда түбәтәе һәм Барда 

тастымалының аермалы яклары. Хәзерге заманда сөлгеләр генә куллану. 

Кызларның егетләргә түбәтәй чигүе һәм башкалар. Слайдта фотолар 

күрсәтү. 

-Сезнең алда ике түбәтәй. Кайсы түбәтәй Барда түбәтәе булыр? 

(җаваплар) 

-Безнең иң матур зур бәйрәмебез – ул нәрсә? (Сабан туй, Барда-зиен.) 

-Әйе, Сабантуй һәм Барда җыены. Ул бәйрәмнәрдә түбәтәй кигән кешеләр 

бик күп була. Сөлгене дә көрәш вакытында күрәбез. Атларны да сөлге 

Ү 



белән бизиләр. Сөрән сукканда сөлгеләр колгага эленә, туйда килен-кияү 

төшергәндә, кияү егете сөлге белән кунакларны биетә . 

-Сабантуй бәйрәмендә безнең өчен күптөрле уеннар, ярышлар 

оештырыла. Сез дә ул уеннарда бик теләп катнашсыз.  

-Кеше әзерләгән уеннарда катнашу күңелле. Ә менә үзең оештырсаң, 

тагын да күңеллерәк. Шулаймы? Менә без дә бүген уен оештырырга 

өйрәнербез.  

-Башта уйлашып алыйк, балалар. Уен оештыру өчен нәрсә кирәк? 

Укучылар әйтә, мин тактага беркетәм 

УЕН 

АЛЫП БАРУЧЫ 

УЕН КАГЫЙДӘЛӘРЕ 

ҖИҺАЗ 

БҮЛӘКЛӘР 

 

-Безгә бүген халык уеннарын өйрәнергә кирәк. Ә уен исемнәрен һәм 

кагыйдәләрен белү өчен, ике төркемгә бүленеп пазллар җыярга кирәк.  

Пазлларны җыегыз. Кагыйдәне укыгыз. Һәр төркем үзенең уенын үткәрә. 

1 төркем. Капка уены 

Уенчылар парлашып түгәрәккә басалар. Кулларны күтәреп “капка” 

ясыйлар. Бер пар уртада кала. Көй уйный башлагач, уртада басып 

торучылар берәр “капка”га керә. Кемнең капкасына керәләр, шулар 

икенче капкага юнәлә. Көй туктагач, кемнәр капкага керә алмый кала, 

шуларга бирем (җәза) бирелә. Биремне үтәгәч, алар уртага баса. Уен дәвам 

итә. 

2 төркем. Тастымал уены 

Бар уенчылар түгәрәккә басалар. Алып баручы уртада сөлге белән басып 

тора. Сөлгенең бер очын үзе тота, икенче очын түгәрәктә басып торган 

берәр балага бирә. Көй уйный башлагач, уенчылар сөлге очын кулдан-

кулга җибәрәләр. Көй туктагач, сөлге очы кемдә кала, шул үзенә пар 

табып әйләнеп бии. Биремне үтәгәннән соң, уен дәвам итә. 



Алып баручыны ничек сайлыйбыз. Санамыш (Считалка) әйтергә кирәк. 

САНАМЫШ.  

Әке, пәке, 

Кыек сәке, 

Эремчек. 

Син калып тор, 

Син чык! 

-Әйдәгез, түгәрәккә басыйк. Беренче төркемебез “Капка” уены белән 

таныштыра(татарча көй яңгырый). 

-Икенче төркемне чакырабыз. Алар “Тастымал” уенын үткәрә. Санамыш 

әйтеп, Алып баручы сайлыйбыз. Уенны башлыйбыз. 

-Уеннар ошадымы, балалар? (әйе) Иртәгә без сезнең белән бергәләп бу 

ике уенны тәнәфестә башка укучыларга да өйрәтербез. 

Дәрес өчен рәхмәт. Сау булыгыз. 

 

Дәрескә йомгак һәм нәтиҗәләр. 

Дәрестә укучылар уен үткәрү күнекмәләрен алды, тәҗрибә туплады. 

Туган ягыбызның символлары турындагы белемнәрен барлады һәм 

ныгытты. Барда түбәтәе һәм тастымалы турында яңа мәгълүмат алды, уен 

барышында ныгытты. Аларның Бардабыз символлары булуы искәртелде.  

Мондый дәресләр балаларда туган ягыбызга, халкыбызга, йолаларга 

ихтирам тәрбияли. Аларга бу дәрес бик ошады, чөнки андый типтагы 

дәресләр, чаралар бик сирәк үткәрелә. Укучылар яңа уеннар өйрәнеп кенә 

калмады, ә башкаларга да өйрәтү күнекмәләре алды. 

 

 

 

 

 



Приложение 1 

АЧКЫЧ 

 

 

А 

 

 

Б 

 

 

В 

 

 

Г 

 

 

Д 

 

 

Е 

 

 

Һ 

 

 

Ң 

 

 

 

З 

 

 

И 

 

 

Й 

 

 

К 

 

 

Л 

 

 

 

М 

 

 

Н 

 

 

О 

 

 

 

П 

 

 

Р 

 

 

 

С 

 

 

 

Т 

 

 

 

У 

 

 

 

Ф 

 

 

 

Х 

 

 

 

Ө 

 

 

 

Ч 

 

 

Ш 

 

 

Ә 

 

 

Ү 

 

 

Ы 

 

 

Җ 

 

 

 

Э 

 

 

 

Ю 

 

 

 

Я 

   

 

 

 

 

 

 

 

Ү 

О 



Приложение 2 

 

 

УЕН 

 

 

АЛЫП БАРУЧЫ 

 

 

УЕН КАГЫЙДӘЛӘРЕ 

 

БҮЛӘКЛӘР 

Приложение 3 

Тастымал уены 

Бар уенчылар түгәрәккә 

басалар. Алып баручы 

уртада сөлге белән басып 

тора. Сөлгенең бер очын 

үзе тота, икенче очын түгәрәктә басып 

торган берәр балага бирә. Көй уйный 

башлагач, уенчылар сөлге очын 

кулдан-кулга җибәрәләр. Көй 

туктагач, сөлге очы кемдә кала, шул 

үзенә пар табып әйләнеп бии. Биремне 

үтәгәннән соң, уен дәвам итә. 



 

 

 

 

 

 

 

 

 

 

 



Капка уены 

Уенчылар парлашып 

түгәрәккә басалар. 

Кулларны күтәреп 

“капка” ясыйлар. Бер 

пар уртада кала. Көй уйный 

башлагач, уртада басып торучылар 

берәр “капка”га керә. Кемнең 

капкасына керәләр, шулар икенче 

капкага юнәлә. Көй туктагач, 

кемнәр капкага керә алмый кала, 

шуларга бирем (җәза) бирелә. 

Биремне үтәгәч, алар уртага баса. 

Уен дәвам итә. 

 



 

 

 

 

 

 

 

 

 

 

 

 

 

 



Приложение 4 

 

БАРДА ТҮБӘТӘЕ 

 

АРТ-ОБЪЕКТ “Барда түбәтәе” 

 

 

 

 



Приложение 4 

Дәрестә һәм тәнәфестә уеннар 

“Уйный-уйный өйрәнәбез” 

 

   

         

 

 

 

 

 

 

 



Тәнәфестә күңел ачабыз, 

дусларга халык уеннары уйнатабыз 

 

  

 

 

 


